
 

 

 

Yik – tul phuôz teik đăngs tseis

Huôv nor pêz tưz pâuz viv uô changl yik tsak tơưr hâu xưk lê.

Ntaox tês thâuk nzur, muôx iz tul yik bê hu Igoodhoobe. Thâuk cao
Igoodhoobe tsênhz zaos cxuô zangv tsax li iz tul phuôz teik hâur kôngz
lăngs. Nưl muôx luz nênhx jông hưngr. Iz hnuz cao, Igoodhoobe hu iz
huôv cxuô zangv tsax tuôx khaz phêv.

- Zôx iz huôv chaor fôngx zưl, cur hu mêx tuôx nor viv cur muôx iz jăngx
bâu suôr. - Phuôz teik yik heik.
Iz huôv chaor tsax tưz uô tuôz zưr. Cxuô lênhx uô tuôz jông nôngs
phuôz teik yik li lul.

- Cur bâu suôr tsi yuôr zangv naox, zangv hâu sâu đrôngl angr têz nor.
Haz laok six ntâu pêz li nênhs cxênhz jê tưz đhâu lơưv. – Phuôz teik yik
heik.
Thâuk chaor tsax nôngs txus jăngx bâu suôr nor, lênhx tưs tưz cxơưx
nzas: – Uô lê pêz zar uô tsi nir?

Pux keiz haz ngôl xangr tơưv iz luz tsưr ziv.
Nưl puôz heik:
- Pêz zuôr chaox krâur naox tuôx haz tsao tru hâur phuôz teik luz tsêr.
Cxuô lênhx tưz thôngx ziv uô xưk lê.

Phuôz teik yik muôz tơưv iz luz cuiz tênhv:
- Zuôr khi iz huôv têx tul tsi chaox krâur naox tuôx haz chăngz hlao tuôx
ntơưv cur.

Txaox kangz hlao txux cêr yưv tơưv, chaor tsax txơưv xangr tưz txus six
zuôr tsuv muôx iz tul phuôz teik yaz coangk lik kôngz lăngs. Iz huôv njiz
uô cê haz khơưk yưk uô phuôz teik yaz.

Tangz yik tsi côngz jênhv yưk ndê uô phuôz teik.
Nưl heik:
- Cur lê tsênhz zaos phuôz teik. Zar tsi muôx pêv tul phuôz teik hlao.
Cur tsi lênhx nôngs iz tul tsax tưs hlao.

Thâuk iz huôv chaor tsax tưz chaox krâur naox tuôx hâur phuôz teik yaz
luz tsêr mak tangz yuôr yik tsi chaox đangz tsi hlao.
Puv lê, nhux đăngx txơưv nus:
- Thâuk yik tsênhv zaos phuôz teik, pêz tưz nôngs nưl. Huôv nor nưl tsak
tsi xangr nôngs pêz li phuôz teik yaz. Pêz zar uô tsi nir?

Nôngs lê, iz huôv chaor tsax tưz bâu tơưl, nưl puôz uô lux lơưl heik:
- Nyei nưl xangr nưl tsi thôngx pêz ar.

Đêr heik:
- Cur tưz pangz nưl thâuk nưl tsênhv zaos phuôz teik. Têx huôv iz hmao
cur tưz tsi pư cha yangx nhaoz buôk, taol njôngr pangz mangx nưl.

Zangx heik:
- Cur tưz khơưk nưl pưv plâuz cha tuôr sur tru nưl chaor nhuôs.

Buô heik:
- Thâuk tsênhv zaos phuôz teik, nưl tưz môngl heik tru fôngx zưl tak cur
naox laok six ntâu. Tangz cur tưz yangx pangz nưl khơưz angr haz nthuô
đraox paoz cưk haz njuôk.

Zangx nus thaz:
- Nưl heik buô naox ntâu ar? Nưl xangr tak nyei nưl zar txênhr uô phuôz
teik puôk zaos? Zar khơưk nưl pâuz tsênhz tas. Cur tsi pâuz uô changl
yik tsak xangr xưk lê.

Iz huôv chaor tsax tưz luôs đraor haz thôngx ziv yik zar tsuv chaox krâur
naox tuôx tru phuôz teik yaz. Phuôz teik yưk tưz tsao lul cuôk yik zuôr
tsuv tuôx njiz phuôz teik.

Thâuk chaor tsax cuôk yik môngl mak puv nưl tsênhv jâuv khuôz tơư
sâu taos.
- Cur zar tsi môngl ntơưv tul yưk cao. Zar tsi muôx tul phuôz teik tưs
đrâu cur. Thâuk tưz uô phuôz teik mak lêx ntêr zar zaos phuôz teik. –
Yik heik minhx xưk lê.

- Pêz zar muôz txux hluô nor khi caox haz grôl caox môngl ntơưv phuôz
teik yaz. – Zangx têz.

Haz uô lê nhux đăngx txơưv khi yik tru cu tưr. Nhux đăngx grôl yik
môngl ntơưv phuôz teik. Zangx, uk, đêr, buô haz lâur keiz kư đraor
thâuk nhux đăngx grôl yik môngl.
Iz huôv uô cê kư:
- Zuôr chaox tul yik tơưr hâu nor môngl ntơưv pêz tul phuôz teik yaz.

Txix thâuk cao, tul yik tưs tưz tsi zênhv txangr môngl thâuk tsuv grôl
chăngz. Nưl xangr tak fôngx zưl tsênhv grôl nưl môngl tru phuôz teik
yaz car chêx.

